
ZAŠTO NAM JE 
POTREBAN FORUM 

O PLANIRANJU 
KADROVA U 
ISLAMSKOJ 
ZAJEDNICI

Meho ŠLJIVO

Redakcija časopisa Novi Muallim u 
okviru svojih redovnih aktivnosti  prije nekoli-
ko mjeseci pokrenula je prikupljanje podataka o 
broju studenata koji su okončali studij na Viso-
kim obrazovnim ustanovama Islamske zajednice 
u Bosni i Hercegovini.

U saradnji sa Sekretarijatima Visokih 
obrazovnih ustanova prikupljeni su neki bitni 
pokazatelji o tome koja stručna zvanja proizvo-
dimo na našim fakultetima. Na osnovu prikup-
ljenih i  statistički obrađenih podataka  moguće 
je preciznije i transparentnije utvrditi nekoliko 
bitnih činilaca relevantnih za pravovremeno pla-
niranje kadrova  i njihovo zapošljavanje u struk-
turama Islamske zajednice. 

Odgovorni ljudi u Islamskoj zajednici 
kao i naši čitaoci imaju priliku da na jednom 
mjestu steknu uvid i potrebne informacije o 
sljedećim pokazateljima

koje zvanje stječu diplomirani studenti a) 
naših visokoobrazovnih ustanova
koliko godina traje studijb) 
broj redovnih i vanredno upisanih u po-c) 
sljednjih pet godina
koji smjerovi se izučavaju na visoko-d) 
obrazovnim ustanovama
koliki je broj diplomiranih studenata  e) 
posljednjih godina

U drugom dijelu našeg istraživanja po-
kušali smo ustanoviti realne i objektivne potrebe 
za stručnim kadrom u našim postojećim džema-
tima. 

Izvještaji iz medžlisa koji su stigli na adre-
su našeg časopisa sadrže sljedeće podatke:

a) broj popunjenih džemata sa imamima 
u stalnom radnom odnosu

b) broj djelomično popunjenih džemata-
imami u honorarnom radnom odnosu

c) broj povremeno angažiranih imama
d) broj nepopunjenih džemata
e) broj novoizgrađenih muslimanskih 

naselja koji nemaju oformljen džemat
f) broj postojećih aktivnih džemata u 

kojima bi realno i prema veličini džemata, obimu 
poslova, materijalnim mogućnostima mogao da 
se angažira još jedan imam

g) broj džemata koji bi u narednom 
periodu mogli nastati usljed teritorijalnog širenja 
i osnivanja novih naselja

h) broj džemata koji bi se realno usljed 
migracije stanovništva mogli „ugasiti“

Sa namjerom da otvorimo pitanje o stra-
teškom i osmišljenom projektu obrazovanja i 
planiranja  kadrova u Islamskoj zajednici zatra-
žili smo mišljenje kompetentnih i odgovornih 
ljudi. 

U ovom Forumu pišu rukovodilac Vjer-
sko-prosvjetne službe Rijaseta islamske zajednice 
u Bosni i Hercegovini prof. Muharem Omerdić i 
predsjednik Saborske komisije za odgoj i obrazo-
vanje prof. Džemaludin Latić. 

U Forum smo uvrstili i veoma inspira-
tivan tekst o ovoj temi prof. Enesa Karića koji je 
ranije objavljen u Preporodu, kao i analitičan i 
informativan tekst o statusu, ulozi i  poziciji teo-
loginja u našem društvu. 

Ovom prilikom pozivamo sve naše ima-
me, glavne imame, muderise, profesore fakulete-
ta i ostale uposlene u Islamskoj zajednici da u 
narednom izdanju časopisa Novi Muallim iznesu 
svoj stav o tome šta podrazumijevamo pod poj-
mom „planiranje kadrova“, kakve su naše kon-
kretne potrebe za stručnim kadrovima i realne 
mogućnosti njihovog adekvatnog zapošljavanja. 

Redakcija časopisa Novi Muallim ovom 
prilikom iskreno se zahvaljuje onim pojedinci-
ma i službama koji su aktivno sudjelovali u ovom 
istraživanju. 

 


